
Sud Bosne i Hercegovine u Sarajevu, u apelacionom vijeću sastavljenom od sudija Mirsade Džindo, kao predsjednika vijeća, Zvjezdane Antonović i Redžiba Begića, kao članova vijeća, odlučujući o žalbi političke stranke Socijaldemokrate BiH, sa sjedištem u Tuzli, ul. Turalibegova 22/2, koju zastupa predsjednik stranke Husein Tokić, izjavljenoj protiv protiv odluke Centralne izborne komisije Bosne i Hercegovine, broj: 05-1-07-5-59/25 od 12.02.2025.godine, na nejavnoj sjednici, održanoj dana 20.02.2025. godine, donio je 
R J E Š E N J E

Žalba se odbacuje kao neblagovremena.
O b r a z l o ž e n j e

Odlukom Centralne izborne komisije Bosne i Hercegovine, broj: 05-1-07-5-59/25 od 12.02.2025. godine utvrđeno je stavom I da jepolitička stranka SDBiH-Socijaldemokrate Bosne i Hercegovine odgovorna što je Mustafa Muratović, kandidat ove političke stranke za vijećnika u Gradskom vijeću Grada Srebrenik, vodio izbornu kampanju u periodu preuranjene izborne kampanje, pa joj je izrečena na osnovu člana 6.7 stav 2. tačka 1) Izbornog zakona BiH i primjenom člana 19.9 stav 1. tačka 3) Izbornog zakona BiH, novčana kazna u iznosu od 3.000,00 KM (tri hiljade konvertibilnih maraka).
Stavom II ove odluke utvrđeno je da je Mustafa Muratović, kandidat ove političke stranke za vijećnika u Gradskom vijeću Grada Srebrenik, vodio izbornu kampanju u periodu preuranjene izborne kampanje, čime je prekršio pravila ponašanja u izbornoj kampanji iz člana 7.1 Izbornog zakona BiH, pa mu je izrečena novčana kazna u iznosu od pa joj je izrečena novčana kazna u iznosu od 3.000,00 KM (tri hiljade konvertibilnih maraka).

Protiv ove odluke žalitelj je izjavio žalbu u kojoj navodi da Centralna izborna komisija BiH pogrešno tumači odredbu člana 7.1 Izbornog zakona BiH jer se pojedinačna komunikacija, poruka sa rođakom, prijateljem, komšijom ne može smatrati preuranjenom kampanjom, jer nema pravni karakter, niti element organizovane kampanje. Navodi da se aplikacija messenger koristi za besplatno slanje poruka, razmjenu fotografija itd. Nadalje ističe da prvostepeni organ nije pravilno tumačio njegovo izjašnjenje niti je išta uzeo u obzir prilikom donošenja pobijane odluke.
Centralna izborna komisija Bosne i Hercegovine je u odgovoru na žalbu predložila da se žalba odbaci kao neblagovremena ili odbije kao neosnovana. 
Žalba je neblagovremena. 

Odredbom člana 6.9. stav 1. i 2. Izbornog zakona Bosne i Hercegovine („Sl.glasnik BiH“ broj 23/01, 7/02, 9/02, 20/02, 25/02, 4704, 20/04, 25705, 25/05, 65/05, 77/05, 11/06, 24/06, 32/07, 33/08, 37/08, 32/10, 18/13, 7/14,31/16,41/20,38/22, 51/22, 67/22 i 24/24) je propisano da se žalba na odluke Centralne izborne komisije Bosne i Hercegovine (u daljem tekstu CIK BiH) podnosi Apelacionom odjeljenju Suda Bosne i Hercegovine, putem Centralne izborne komisije Bosne i Hercegovine, u roku od dva dana od dana prijema odluke.

U konkretnom slučaju, uvidom u spis predmeta apelaciono vijeće ovog Suda je utvrdilo da je gore navedena odluka CIK-a BiH zaprimljena od strane žalitelja dana 12.02.2025.godine, a da je žalba uložena dana 17.02.2025.godine, dakle nakon isteka utvrđenog roka od dva dana za podnošenje žalbi (krajnji rok za podnošenje žalbe je bio 14.02.2025. godine).
Kod ovakvog utvrđenja ovo vijeće nije posebno cijenilo ostale žalbene navode, obzirom da nisu od uticaja na drugačije rješavanje.

Obzirom da je navedeni rok do kojeg je žalitelj bio dužan izjaviti žalbu      prekluzivne prirode to je, imajući u vidu navedene relevantne odredbe Izbornog zakona BiH („Službeni glasnik BiH“, broj 23/01 do 51/22), Sud je odlučio kao u dispozitivu.
Iz navedenih razloga vijeće Apelacionog odjeljenja ovog suda nalazi da je žalba neblagovremena, pa je istu analognom primjenom člana 52. stav 1. Zakona o upravnim sporovima Bosne i Hercegovine („Službeni glasnik BiH“, broj: 19/02, 88/07, 83/08 i 74/10), valjalo odbaciti.

